
ཆེད་བརྗོད།
༉ ང་བཅས་རའི་ འབྲུག་རྒྱལ་ཁབ་ཀྱི་ རི་ཆེན་དང་གངས་ཆེན་ཚུ་ལས་ཕར་ གནས་ཡོད་པའི་ རི་རྒྱན་ གཅན་གཟན་དང་རི་དྭགས། འདབ་ཆགས་དང་སྲོག་
ཆགས། སྔོ་ཤིང་དང་ས་གཏེར་ཚུ་ ང་བཅས་རའི་རྒྱལ་ཁབ་ཀྱི་ ངོ་རྟགས་དང་། རྒྱལ་ཁབ་ཀྱི་རྒྱན་ཆ། རྒྱལ་ཁབ་ཀྱི་ནོར་བུ་བཟུམ་ཅིག་ཨིནམ་མ་ཚད་ ང་
བཅས་རའི་རྒྱལ་ཡོངས་དགའ་སྐྱིད་དཔལ་འཛོམས་ཀྱི་ ཀ་ཆེན་ཚུ་གི་གྲས་ལས་ཡང་ གཅིག་ རང་བཞིན་མཐའ་འཁོར་གནས་སྟངས་ ཉམས་སྲུང་འབད་
དགོཔ་འདི་ཨིནམ་ ག་ར་གིས་མཁྱེན་གསལ་ཆེ།

འདི་གི་དོན་ལུ་ སོ་ནམ་དང་ནགས་ཚལ་ལྷན་ཁག་ ནགས་ཚལ་དང་གླིང་ཀ་ཞབས་ཏོག་ལས་ཁུངས་འོག་གི་ འབྲུག་གཅན་གཟན་སྟག་གི་ལྟེ་བ་དང་ 
འབྲུག་གཞི་ཚོགས་ དེ་ལས་རྒྱལ་འཛིན་ཤེས་རིག་ཚོགས་སྡེ་གསུམ་ མཉམ་འབྲེལ་ཐོག་ལས་ རི་རྒྱན་མ་འདྲཝ་ཚུ་ལས་ ཉམས་ཉེན་ཆེ་བའི་ གཅན་གཟན་
སྟག་ཚུ་ ཉམས་སྲུང་འབད་ནིའི་དོན་ལུ་ རྫོང་ཁའི་ལྷག་དེབ་  ང་ག་སྨོ? ཟེར་མི་ཅིག་ རྩོམ་སྒྲིག་འབད་ཡོད། 

དཔེ་དེབ་འདི་ལུ་བརྟེན་ཏེ་ རྒྱལ་ཁབ་ཀྱི་ ཉམས་ཉེན་ཆེ་བའི་ གཅན་གཟན་སྟག་ཚུ་ ཉམས་སྲུང་འབད་ནི་ལུ་ ཕན་ཐོགས་སྦོམ་ར་འབྱུང་ཚུགས་པ་གིས་མ་
ཚད་པར་ ཞར་དང་ཞོར་ཁར་ སྤྱིར་བཏང་གི་རྩིས་མཐོང་དང་ རྫོང་ཁའི་སྐད་ཡིག་ཡར་རྒྱས་གོང་འཕེལ་ལུ་ཡང་ ཕན་ཐོགས་སྦོམ་ར་འབྱུང་ཚུགས་པའི་ ཁེ་
ཕན་ཚུ་འདུག།

མཇུག་ར་ དཔེ་དེབ་དེ་ཚུ་ འབྲུག་གཅན་གཟན་སྟག་གི་ལྟེ་བ་དང་ འབྲུག་གཞི་ཚོགས་ཀྱི་ཁ་ཐུག་ལས་ པར་སྐྲུན་འབད་དེ་ སློབ་གྲྭ་ཚུ་ནང་ལས་ཕར་ སྟོང་
པ་འབད་ བཀྲམ་སྤེེལ་འབད་ནི་ཨིན་མི་ལུ་ རྒྱལ་འཛིན་ཤེས་རིག་ཚོགས་སྡེའི་ཁ་ཐུག་ལས་ དགའ་ཚོར་དང་བཅས་པའི་ངོས་ལེན་བཅས་ དཔེ་དེབ་དེ་ཚུ་
གིས་ སློབ་ཕྲུག་ཚུ་ལུ་ ཁེ་ཕན་དང་ སྤྲོ་བ་སྦོམ་ར་འབྱུང་ཚུགས་པའི་རེ་སྨོན་ཞུཝ་ཨིན།

ཀུན་དགའ་དྲག་པ།
ཡོངས་ཁྱབ་མདོ་ཆེན། 

© པར་གྱིི་དབང་ཆ་ འབྲུག་གཞི་ཚོགས།

འབྲུག་གཞི་ཚོགས།
ན་གཞོན་དཔལ་རི། 
ཐིམ་ཕུག
འགྲེམ་སྒྲོམ་ཨང་ ༡༩༡༨

བྲིས་མི་ འབྲུག་གཅན་གཟན་སྟག་གི་ལྟེ་བ།
ཞུན་དག་འབད་མི་ རྡོ་རྗེ་ཚེ་རིང་།
རིས་མོ་བཀོད་མི་ སུར་ཇེ་ལེབ་ཅ།
བཟོ་བཀོད་པ་ པདྨ་རྒྱ་མཚོ།

པར་བསྐྲུན་ཐེངས་དང་པ་ ༢༠༢༠།

སྔོན་བརྗོད།

༉  དུས་ཅི་ གནམ་ལོ་ ༢༠༢༠ ལུ་ དཔལ་མི་དབང་མངའ་བདག་རིན་པོ་ཆེ་མཆོག་གི་ དགུང་ལོ་ ༤༠ བཞེས་པའི་དུས་ཆེན་བརྩི་སྲུང་དང་འབྲེལ་ ནགས་
ཚལ་དང་གླིང་ཀ་ ཞབས་ཏོག་ལས་ཁུངས་ཁ་ཐུག་ལས་ འབྲུག་གི་སློབ་གྲྭ་ཁག་གི་སློབ་ཕྲུག་ཨ་ལོ་ཚུ་གི་དོན་ལུ་ གཅན་གཟན་སྟག་གི་སྐོར་ལས་ 
ལྷག་དེབ་ ང་ག་སྨོ? ཟེར་མི་ དཔེ་སྐྲུན་འབདཝ་ཨིན།  དེ་ཡང་ མི་དབང་མངའ་བདག་རིན་པོ་ཆེ་མཆོག་གིས་ དུས་རབས་ ༢༡ པའི་ནང་ རང་བཞིན་
གནས་སྟངས་སྲུང་སྐྱོབ་ཀྱི་ དུས་མཐུན་ལམ་སྟོན་གནང་མི་ལུ་ གུས་བཏུད་ཞུ་བའི་རྩོམ་སྒྲིག་ཨིན། 

རྒྱལ་སྤྱི་ནང་ སྲོག་ཆགས་རིགས་སྣ་ཚུ་ རབས་ཆད་ནི་དང་ འཁྱམས་ས་མེདཔ་འགྱོ་ནི་ ས་ཆ་བྱེ་ཐང་འགྱུར་ནི་ དེ་ལས་ གནམ་གཤིས་འགྱུར་བ་ལས་
བརྟེན་པའི་ དཀའ་ངལ་ཚབས་ཆེན་མྱོང་བའི་སྐབས་སུ་ ང་བཅས་འབྲུག་རྒྱལ་ཁབ་འདི་ དུས་རབས་ ༢༡ པའི་ རང་བཞིན་གནས་སྟངས་སྲུང་སྐྱོབ་ཀྱི་ དཔེ་
བལྟ་སའི་གཞི་ཅིག་སྦེ་འགྱོ་མི་འདི་ལུ་ ང་བཅས་ ནགས་ཚལ་དང་གླིང་ཀ་ ཞབས་ཏོག་ལས་ཁུངས་ཀྱིས་དཔའ་ཉམས་བསྐྱེད་དེ་ཡོད། 

གཅན་གཟན་སྟག་འདི་འགྲོ་བ་མིའི་རྒྱལ་རབས་ནང་ལུ་ སྐད་གྲགས་ཅན་དང་ མཛེས་ཆ་ སྟོབས་ཤུགས་དང་ གཟི་བརྗིད་ཆེ་བའི་སེམས་ཅན་སྦེ་རྩིཝ་མ་ཚད་ 
ང་བཅས་རའི་ འབྲུག་རྒྱལ་ཁབ་ནང་ སྔོན་ཕ་མའི་སྒང་གི་ ལམ་སྲོལ་ནང་ལུ་ཡང་ རྩ་ཅན་དང་ འབྲེལ་གནད་ཅན་ཅིག་སྦེ་རྩིཝ་ཨིན། 

གཅན་གཟན་སྟག་འདི་ཡོད་པ་ཅིན་ སྐྱེ་ལྡན་རིགས་སྣ་ཕྱུག་པའི་རྒྱལ་ཁབ་ཅིག་སྦེ་རྩིཝ་མ་ཚད་ སྐྱེ་ལྡན་གནས་སྟངས་རིམ་ལུགས་ལས་བརྟེན་ མི་ཚུ་ལུ་ 
འཚོ་སྐྱོང་དང་ བདེ་སྐྱིད་བྱུང་བའི་གནས་ཅིག་ཨིན། 

ད་རེས་ང་བཅས་ནགས་ཚལ་དང་གླིང་ཀ་ཞབས་ཏོག་ལས་ཁུངས་དང་འབྲུག་གཞི་ཚོགས་ དེ་ལས་ རྒྱལ་འཛིན་ཤེས་རིག་ཚོགས་སྡེ་མཉམ་རུབ་ཀྱི་ཐོག་
ལས་ ལྷག་དེབ་འདི་ རྩོམ་སྒྲིག་དང་དཔེ་སྐྲུན་འབད་མི་ལུ་ ངལ་རངས་ཡོད། ལྷག་དེབ་འདི་ཀྱིས་ ང་བཅས་ ན་གཞོན་ཨ་ལོ་ཚུ་ གཅན་གཟན་སྟག་དང་

དཔལ་ལྡན་འབྲུག་གཞུང་། སོ་ནམ་དང་ནགས་ཚལ་ལྷན་ཁག། ནགས་ཚལ་དང་གླིང་ཀ་ཞབས་ཏོག་ལས་ཁུངས།

ROYAL GOVERNMENT OF BHUTAN

འབྲེལ་བའི་ སྐྱེ་ལྡན་གནས་སྟངས་དང་ གཅན་གཟན་གྱིི་རིགས་ ཉམས་སྲུང་འབད་ནིའི་ཤེས་ཡོན་དང་ སྤྱིར་གཏང་གི་གོ་བ་ ཡར་གྲགས་གཏང་ནི་ལུ་ ཕན་
པའི་རེ་བ་ཡོད།

མཇུག་ར་ ལྷག་དེབ་འདི་ འབྲུག་གཅན་གཟན་སྟག་གི་ལྟེ་བ་དང་ འབྲུག་གཞི་ཚོགས་གཉིས་ རང་བཞིན་གནས་སྟངས་སྲུང་སྐྱོབ་དང་ གཅན་གཟན་སྟག་
ཉམས་སྲུང་འབད་ནི་ ལུ་མཉམ་འབྲེལ་གྱིི་གྲུབ་འབྲས་སྦོམ་ཐོན་མི་ལུ་ རྗེས་སུ་ཡིད་རངས་དང་ རྒྱབ་སྣོན་ཡོད།

བཀྲིས་བདེ་ལེགས།

བློ་བཟང་རྡོ་རྗེ།
མདོ་ཆེན།



l 1

ངེ་གི་གཟུགས།
ང་ འཛམ་གླིང་ནང་ གཅན་གཟན་ཚུ་གི་གྲས་ལས་ གཟུགས་སྦོམ་ཤོས་ཅིག་ཨིན། 
ངེ་གི་ལྗིད་ཚད་ ཀེ་ཇི་མཐོ་ཤོས་༢༥༠ དེ་ཅིག་དང་ དཀྱུས་ཚད་ མི་ཀྲར་༢ ཚུན་ཡོད།

ང་གིས་ ང་ར་ལས་ གཟུགས་སྦོམ་པའི་རི་དྭགས་སེམས་ཅན་ཚུ་ཡང་ གསད་ཚུགས།



2 3

ངེ་གི་མིག་ཏོ་འདི་ ཐད་སྒོར་སྒོར་སྦོམ་དང་ འོད་ཆེམ་ཆེམ་འབད་ཡོད། ང་གིས་ 
གནམ་ནུབ་མོ་འབད་རུང་ མི་ཚུ་ལས་ ཚར་དྲུག་ལྟབ་ཀྱིས་ གསལ་ཏོག་ཏོ་འབད་
མཐོང་ཚུགསཔ་ཨིན།

ངེ་གི་མིག་ཏོ།

ངེ་གི་རྣམ་ཅོ།
ངེ་གི་ རྣམ་ཅོ་ གཉིས་ཀྱི་རྒྱབ་ཁར་ སྒོར་ཐིག་དཀརཔོ་ རེ་རེ་ཡོད་མི་འདི་ སེམས་
ཅན་གཞན་གྱིིས་བལྟཝ་ད་ མིག་ཏོ་གཉིས་ཡོདཔ་བཟུམ་སྦེ་ མཐོངམ་ཨིན།



4 5

ངེ་གི་ཁ།
ངེ་གི་ཁའི་ནང་ལུ་ མཆེཝ་ཡོད། མཆེཝ་དེ་ཚུ་ སེན་ཀྲི་མི་ཀྲར་༦ དེ་ཅིག་གི་རྩིས་ 
རིངམོ་ཡོད་མི་དེ་གིས་ སེམས་ཅན་ཚུ་ ཚར་གཅིག་གུ་ སོ་བཏབ་ཞིནམ་ལས་ གཟུང་
ཚུགསཔ་ཨིན།

ངེ་གི་ལྷ་པ།

ངེ་གི་ལྷ་པ་གིས་ ལཱ་གཙོ་བོ་ སེམས་ཅན་དང་ མི་ཚུ་གི་ དྲིམ་ཚུ་ ཐག་ རིང་ས་ལས་
ར་ འཇམ་ཏོང་ཏོ་འབད་ཚོར་ཚུགས།



6 7

ངེ་གི་མཇུག་མ།

ངེ་གི་སྡེའུ་ཞ།

ངེ་གི་མཇུག་མ་གུ་ རིས་མོ་གནགཔོ་གི་ སྒོར་ཐིག་ཡོད། མཇུག་མ་དེ་གིས་ གཟུགས་
ཀྱི་ལྗིད་ཚུ་ ཚད་མཉམ་བཟོཝ་ཨིན། དེ་མ་ཚད་ སེམས་ཅན་གཟུངམ་ད་ལུ་ཡང་ ཕན་
ཐོགས་ཡོད།

ངེ་གི་རྐང་ལག་གི་ མཛུབ་མོ་ལྔཔོ་འདི་གུ་ སྡེའུ་ཞ་རིངམོ་ རྣོས་
ཁེག་ཁེ་ཡོད་མི་འདི་ སེམས་ཅན་གཟུང་ནི་ལུ་ ཕན་པ་ཡོད། ལཱ་
མེད་པའི་སྐབས་ལུ་ སྡེའུ་ཞ་འདི་ ཕྱི་ཁར་མ་སྟོན་པར་ པགས་ཀོ་
གི་འོག་ལུ་ གཡིབས་ཏེ་བཞགཔ་ཨིན།



8 9

ངེ་གི་སྤུ་ཁ།

ངེ་གི་སྤུ་ཁ་ བཀྱག་ལི་ཝང་དང་ སེརཔོ་གི་ཐོག་ཁར་ རིས་མོ་གནགཔོ་ དཀྱུས་ 
ནར་ནར་འབད་ཡོད། མི་ཚུ་གི་ ལག་པའི་མཛུབ་མོ་གུ་ རིས་མོ་ཚུ་ མ་འདྲཝ་ཡོད་དོ་
བཟུམ་ ང་བཅས་སྟག་ལུ་ཡང་ རིས་མོའི་རྣམ་པ་ མ་འདྲཝ་རེ་འོངམ་ཨིན། གཟུགས་
ཀྱི་ཁ་དོག་དང་ རིས་མོ་ཚུ་ རྩྭ་སྐམ་དང་ ཤིང་སྐམ་ཚུ་དང་ འདྲ་ནི་དེ་གིས་ སེམས་
ཅན་གཞན་གྱིིས་ ང་མཐོང་ནི་ལཱ་ཁག་གཏང་འོང་།



10 11

ང་སྡོད་ས་དང་ འཁྱམས་ས་ ས་ཁ་ མཐོ་ས་དང་ དམའ་སའི་ རི་དང་བྱག། སྤེང་དང་
ནགས་ཀྱི་ས་མཚམས་ ག་ཏེ་ལས་ཕར་ཡང་ འཁྱམས་ཏེ་སྡོད་མི་ཅིག་ཨིན།

ངེ་གི་སྡོད་ས།

ངེ་གི་ བཞེས་སྒོའི་དོན་ལུ་ རྩྭ་ཟ་མི་སེམས་ཅན་སྦོམ་ཚུ་ ལངམ་འབད་དགོ་པའི་
ཁར། ནགས་ཚལ་རྒྱ་སྦོམ་དང་ འཐུང་ནིའི་ཆུ་ཡང་ གཙང་ཏོག་ཏོ་ཚུ་ དགོཔ་ཨིན།  
དེ་ཚུ་ཡོད་པ་ཅིན་ ང་ ས་ཁ་མཐོ་དམའ་ ག་ཏེ་ཡང་ སྡོད་ཚུགསཔ་ཨིན། 

ངེ་གི་བཟའ་འཐུང་།



12 13

ང་མཐོངམ་ད་ སེམས་ཅན་ལ་ལུ་གིས་ མཆོངས་ཏེ་འགྱོ་འོང་། ལ་ལུ་གིས་ བྱོག་སྟེ་
འགྱོ་འོང་། ལ་ལུ་ཅིག་ ཧམ་སྟེ་ལུས་འོང་། དེ་འབདཝ་ད་ མང་ཤོས་ཀྱིས་ བྱོག་མི་
ཐལ།

ང་མཐོང་པའི་འདྲོག་བྱེལ།

ང་ གཅན་གཟན་ ཤ་བཟའ་མི་ཅིག་ཨིན།  
ང་གིས་མང་ཤོས་ར་ ཀ་ཤ་ རི་ཕག་ རི་གླང་ མ་ཧེ་ཚུ་ 
བཟའ་ནི་ལུ་དགའ།

ང་གིས་ བཟའ་བའི་ སེམས་ཅན།



14 15

འཛམ་གླིང་ནང་ སེམས་ཅན་ང་བཟུམ་གྱིི་ གྱིངས་ཁ་ལུ་བལྟ་བ་ཅིན་ རབས་ཆད་ནིའི་ 
ཉེན་ཁ་ཡོདཔ་ལས་ སེམས་འཁྲུལཝ་མས། མི་ཚུ་གིས་ ང་བཅས་ཚུ་ གསདཔ་མ་
ཚད་ ང་བཅས་སྡོད་སའི་ ནགས་ཚལ་ཚུ་ཡང་ མང་ཤོས་ར་ མེདཔ་བཏང་ཚར་དོ།

ངེ་གི་མང་ཉུང་།



16 17

ང་གིས་ ཚལ་མ་ནང་ལུ་ ངར་སྐད་རྐྱབ་སྟེ་ དབང་ཚད་
དང་ སྟོབས་ཤུགས་ཡོད་ཟེར་བའི་ འཇིགས་སྐུལ་
འབདཝ་ཨིན། ང་གིས་ ཀི་ལོ་མི་ཀྲར་༣ གྱིི་ས་ཁར་ 
གོ་ཚུགས་པའི་ ངར་སྐད་རྐྱབ་ཚུགསཔ་ཨིན།

ངེ་གི་འཇིགས་སྐྲག།



18 19

ང་གིས་ ཉིན་མ་ཡང་ ཤ་བདའ་ནི་ཡོད། ཨིན་རུང་ མང་ཤོས་ཅིག་ གནམ་ནུབ་མོ་
ར་ ཤ་བདའ་བར་འགྱོཝ་ཨིན། ང་གིས་ ཁུ་སིམ་སིམ་འབད་ ཤིང་དང་རྩྭ་གི་རྒྱབ་
ཁ་ལས་ ཚ་དགང་སྟེ་སྡོདཔ་ཨིན།

ངེ་གི་ ལྟོ་འཚོལ་ནིའི་ དུས་ཚོད།



20 21

ང་ཡོད་པའི་ རྟགས་མཚན།

ང་ མང་ཤོས་ཅིག་ ང་ར་རྐྱངམ་ཅིག་སྡོད་འོང་། ང་འགྱོ་ས་ལས་ཕར་ རྐང་རྗེས་
བཞག་ནི་དང་། ཨ་བ་བཏང་བཞག་ནི། དེ་ལས་ ཤིང་དང་ས་ཚུ་ སེན་མོ་གིས་བཞར་
ཏེ་བཞག་ནི། ཆབ་གསང་སྡུདཔ་ སྔོ་ཤིང་ཚུ་གུ་ གཏོར་ནི་ལ་སོགས་པའི་ རྟགས་
མཚན་ཚུ་ སྟོན་འོང་།



22 23

ངེ་གི་མིང་དང་ཁག་ཆེ་ཧིང་།

ང་ཡོད་པའི་ཕན་ཐོགས།

ང་ སེམས་ཅན་ཚུ་གི་གྲས་ལས་ གཅན་གཟན་ སྟག་ ཟེར་མི་འདི་ཨིན། སྔོ་ཤིང་དང་ 
རྩྭ་ཆུ་ རི་དྭགས་སེམས་ཅན་ཚུ་ ཚད་དང་ལྡན་ཏོག་ཏོ་ བཞག་ནིའི་དོན་ལུ་ ང་དགོཔ་
ཨིན། 

ངེ་གི་གྱིངས་ཁ་ ཚད་དང་ལྡན་ཏོག་ཏོ་ ཡོད་པ་ཅིན་ མཐའ་འཁོར་གནས་སྟངས་ 
དཔེར་ན་ ནགས་ཚལ་དང་ རྩྭ་ཐང་ཚུ་གི་ གནས་སྟངས་ཡང་ མ་ཉམས་པར་ ཡར་
དྲག་འགྱོ་ཚུགས་ནི་དང་། རི་དྭགས་སེམས་ཅན་ མ་འདྲཝ་ཚུ་ཡང་ རིམ་གྱིིས་འཁོར་
ཚུགསཔ་ཨིན།

འབྲུག་རྒྱལ་ཁབ་དང་གཅན་གཟན་སྟག།

གཅན་གཟན་སྟག་འདི་ དབང་ཆེ་བའི་སེམས་ཅན་ཅིག་ཨིནམ་ལས་ རྒྱལ་ཁབ་ཀྱི་
དོན་ལུ་ཡང་ གཏེར་དང་འདྲཝ་ལས་ ཉམས་སྲུང་འབད་དགོཔ་ཁག་ཆེ། 

འབྲུག་རྒྱལ་ཁབ་འདི་ ད་ལྟོ་ཚུན་ཚོད་ ང་བཅས་ གཅན་གཟན་སྟག་ ༡༠༣ དེ་ཅིག་ 
འཁྱམས་ཏེ་སྡོད་སའི་ ས་གོ་འབད་ཡོདཔ་ཨིན།

